
ЗАХИДАЛ 103

	 

	ЗАСГИЙН ГАЗРУУДЫН ЗАМНАЛ

	 

	1932 оны аравдугаар сарын 27

	 

	Чамд захидал бичилгүй би хоёр долоо хонов. Юманд хайхрамжгүй ханддаг болчих вий гэж өөрөөсөө айх юм. Өгүүлэх зүйл маань дуусах ойртож байна гэж бодоод аяндаа аажуурахад хүрээ юү дээ. Бид нэгэнт арван наймдугаар зууны төгсгөлд очсон болохоор одоо арван есдүгээр зууны зуун жил, дараа нь хорьдугаар зууны гучин хоёрхон жилийг дуусгаад л шууд өнөөдөрт тулчихна шүү дээ. Гэвч үлдсэн энэ зуун гучин хоёр жилийн талаар нэлээд удаан ярилцах хэрэгтэй болно. Энэ он жилүүд бидэнтэй ойр цараа ихтэй мэт бөгөөд бид бүхний анхаарлын төвд байх тул урьд болж өнгөрсөн үйл явдлуудаас илүү их ач холбогдолтой юм. Бидний эргэн тойронд болж байгаа олон зүйл эдгээр жилүүдэд үүсэж гарсан, тийм учраас өнгөрсөн зуунд болон дараа жилүүдэд болж өнгөрсөн олон давхцаа үйл явдлуудын дундуур дагуулж гарна гэдэг надад хэлцээнгүй бэрхтэй байна. Тэгээд ч би түүн рүү орохоос хулгаад байгаа байж ч болох юм! Түүнээс гадна бас хүн төрөлхтний тухай 1932 он хүртэл өгүүлэх зүйл маань төгсгөлдөө орж, өнгөрсөн нь одоогийнхтойгоо хутгалдан ирээдүйн тэмдэг бүүр түүр тодроод ирэхийн цагт би яах билээ? гэхээс санаа зовном. Тэгэхийн цагт би чамд юугаан бичих сэн билээ. Охин минь гартаа үзэг барин суугаад, чиний тухай бодох буюу чи миний хажууд суун, надаас олон янзын асуулт асууж, би хариулах гэж ядаж байгаагаар төсөөлөн бодох ямар шалтаг олох билээ.

	Би Францын хувьсгалын тухай гурван захидалд бичсэн Францын түүхийн таван богино жилийн тухай таван урт захидал бичлээ. Бид өнгөрсөн явдлуудын дундуур аялан явахдаа заримдаа бүхэл тив нутгуудыг цухасхан дурдаад, зуу зуун жилийг алгасаад явчихдаг байсан тал бий. Харин Францад, 1789 ба 1794 онуудын хооронд бид их удсан бөгөөд түүнээс гадна бичихээр санаа бодлыг эзэлсэн юм их бөгөөд үзэг маань цааш бичихээр улам улам тэмүүлэн байсан учир товч бичих гэж би хэчнээн их чармайсныг мэдэхдээ чи лав гайхах биз Францын хувьсгал түүхэн чухал ач холбогдолтой юм. Тэр хувьсгал нэг зууныг төгсгөн, нөгөө зууныг эхлүүлэх, түүний хурц дорвилог үйл явдал бид бүхний сэтгэл зүрхийг улам ч их эзэмддэг бөгөөд түүний сургамж ч бидэнд чухал хэрэгтэй юм. Өнөө үед дэлхий дахин бас л үймж хөдлөн бид их өөрчлөлтийн өмнө тулж ирээд байнам. Хэдийгээр тайван шинжтэй ч гэсэн манай хувьсгалын үед ороод байна. Тийм учраас бид Францын хувьсгалын туршлагаас бас манай эрин үед, бараг бидний нүдний өмнө Орос оронд болсон өөр агуу их хувьсгалаас олон зүйлийн сургамж авч болох билээ. Энэ хоёр хувьсгал шиг жинхэнэ ардын хувьсгал л бодит амьдралын хариг хатууг хурц гэрлээр гийгүүлэн үүрийн гэгээ адил бүх газрыг, ялангуяа муу муухай шүглэсэн харанхуй бүрэнхий газрыг гэрэлтүүлдэг юм. Тавьсан зорилт нь түр зуур боловч гайхам ойр бөгөөд хурц тод харагдах шиг болдог. Хүмүүсийн итгэл, эрчим чадал оргилон, эргэлзэн тээнэгэлзэх явдал үгүй болдог. Жаахан ч гэсэн сэтгэл ханаад авахын тулд зохицох явдал огт үгүй. Хувьсгал хийж буй хүмүүс ийш, тийш харах юмгүйгээр харвасан сум адил тавьсан зорилт өөдөө тэмүүлдэг бөгөөд тэд хэчнээн итгэлтэй, хараа хурц байх тусам хувьсгал улам гүнзгийрнэ. Энэ нь хувьсгалын удирдагчид уулын оргилд гарч, олон түмэн уул өөд авиран, хувьсгал ид өрнөж буй үед л тийм байдаг ажгуу. Гэвч дандаа тиймгүй ажээ! Уулнаас бууж бараан хөндий рүү орж ирэхийн цагт итгэл мохосхийн, эрчим чадал сулрах үе ирдэг байна.

	Өвгөн Вольтер бараг насан туршаа гадаадад цөлөгдөн сууж байгаад нутагтаа ясаа тавихаар шийдэн 1778 онд Парист эргэж ирсэн юм. Тэгэхэд тэр наян дөрвөн настай байжээ. Тэр бээр Парисын залуучуудад хандан: «Залуучууд юутай аз жаргалтай вэ. Тэд агуу ихийг үзэх улс» хэмээн хэлжээ. Үнэхээр ч арван нэгэн жилийн дараа хувьсгал өрнөж залуучууд түүнийг нүдээр үзэж, тэр их үйлст биеэр оролцсон билээ. Хувьсгалыг мундахгүй удаан хүлээсэн юм. Арван долоодугаар зууны үед «Их эзэн» Людовик XIV төр улс бол би» гэж хэлжээ. Арван наймдугаар зууны үед түүнийг залгамжилсан Людовик XV «Намайг үхсэнээс хойш галав юүлсэн ч яах вэ» гэж байжээ. Тэгтэл дараа нь үнэхээр хүссэнээр нь галав юүлж, Людовик ХVI˗г түүний бүх бараа бологчдынх нь хамт арчин хаяжээ. Будмал хиймэл үс, торгон шалбуур өмд өмссөн ихэс дээдэс язгууртны оронд хувьсгалын бэлэг тэмдэг болгон «санкюлотууд» хэмээн нэрлэгдэх болсон урт өмд бүхий жирийн хүмүүс тэргүүн эгнээнд гарч ирж, Францын хүн бүр эрэгтэй эмэгтэйгүй «иргэн» болцгоосон байна. Дэлхий дахинд зарлан тунхагласан «Эрх чөлөө, Тэгш ёс, Ахан дүүс» гэдэг үг шинэ бүгд найрамдах улсын баримтлах зарчим болжээ.

	Хувьсгалын өдрүүдэд аллага хядлага тоймгүй ихэсжээ. Хувьсгалын онцгой шүүх бий болгосон үеэс Робеспьерийн унах хүртэл арван зургаан сар хүрэхгүй хугацаанд бараг дөрвөн мянган хүнийг цаазалсан байжээ. Энэ бол асар их тоо тэр дундаа тэдний дотор гэм буруугүй хэчнээн олон хүн гильотинээр цаазлуулсныг бодоход үнэхээр харамсам. Тэглээ ч гэсэн францад болсон тэр аллага хядлагыг зөв талаас нь авч үзэж болох зарим баримт байсныг санахад илүүдэхгүй юм. Бүгд найрамдах улс дайснаар, урван тэрслэгчид, тагнуул туршуулуудаар хүрээлэгдсэн ба цаазаар авхуулагсдын дотор ч бүгд найрамдах засгийг устгахыг эрмэлзсэн илэрхий дайснууд олон байжээ. Харин сүүл тийшээ гэм буруутны хажуугаар гэмгүй олон хүн өртөн зовжээ. Айх сэрдэх ихдээд ирэхээр бидний хараа мохож, хэрэгтнийг гэмгүй хүнээс ялгахад бэрхтэй болдог ажээ. Францын бүгд найрамдах улс эгзэгтэй цаг мөчид жишээ нь, Лафайет мэтийн өөрсдийнх нь зарим цэргийн жанжин эсэргүүцэл гаргаж урван тэрслэх явдалтай ч тулгарч байжээ. Тийм учраас хувьсгалын удирдагчид тэвчээр алдан ялгаж салгахгүйгээр баруун солгойгүй дайрахад хүрсэн нь гайхах зүйл биш юм.

	Тэр үед Англи, Америк болон бас бус орнуудад юу болж байсан тухай Герберт Ж. Уэллсийн бичсэн «Түүхэнд» хэлснийг санахад ч бас тустай билээ. Ялангуяа өмчийг хамгаалах талаар эрүүгийн хуульд үнэхээр хатуу зааж, хамгийн ердийн үйлдлийн төлөө л хүмүүсийг дүүжилдэг байжээ. Зарим нь бүр залхаан цээрлүүлэх явдлыг албан ёсоор зөвшөөрч ч байжээ. Яг тэр хугацаанд Англи ба Америкт Францын аллагын үеэр гильотинд аваачиж цаазалснаас илүү олон хүнийг дүүжилж байжээ гэж Уэллс нотолсон байна.

	Бас тэр үед боолын хойноос ангуучилж, боолчуудыг хэчнээн үзэшгүй муухай, хүнлэг бишээр харгислан тамлаж байсныг санаж болох юм. Дайны тухай, ялангуяа олон мянган залуу хүний амь насыг ид цэцэглэн байх үед нь бүрэлгэн сүйтгэж буй орчин үеийн дайны тухай бодоод үз. Бүр ойрын баримт болох саяхан манай оронд болсон нэг үйл явдлыг аваад үзье л дээ. Арван гурван жилийн өмнө (1919 оны дөрөвдүгээр сарын 13˗нд) Амритсарт хаврын баяр болж байсан дөрөвдүгээр сарын өдрийн тэр нэгэн орой Джалианвала˗Багхийн эзгүй хээр олон зуун хүнийг алж, олон мянган хүнийг хүндээр шархтуулсан билээ. Хуйвалдах, тусгай шүүх байгуулах, хууль гаргах энэ бүхэн бол ард түмнийг айлган сүрдүүлж, хүчээр өвдөг сөгдүүлэх гэсэн оролдлого биш гэж үү? Аллага хядлагыг хүчтэй болгодог явдал бол засгийн газар айж эмээснээс болж авдаг арга хэмжээ мөн. Харгис буюу хувьсгалт ч бай, харь нутгийнхны буюу өөрсдийнх нь ч бай аль ч засгийн газар оршин тогтнох нь хэцүүдээд ирэхийн хамт аллага хядлагад шилждэг байна. Харгис засгийн газар бол хэдхэн цөөн эрхтэн дархтны ашиг тусын төлөө олон түмний эсрэг энэ бүхнийг үйлдэж, хувьсгалт, засгийн газар бол ард түмний ашиг тусын үүднээс эрхтэн дархтан цөөнхийн эсрэг энэ бүхнийг хийдэг байна. Хувьсгалт засгийн газар бол илүү илэн далангүй, үнэнч шударгаар ажилладаг бөгөөд нэлээд хатуу чанга байдаг боловч хуурч мэхлэх ов заль хэрэглэдэггүй билээ. Харгис засгийн газар бол худал хуурмаг явдал үйлдэж байж оршин тогтнодог, учир нь үнэний нь илчилчихвэл засгийн эрхийг барьж байж чадахгүйд хүрнэ. Тийм засгийн газар эрх чөлөө гэж ярьдаг боловч тэр нь юу санаж бодсоноо хийж байх гэсэн утгатай эрх чөлөө байдаг. Тийм засгийн газар шударга ёс гэж ярьдаг боловч тэр нь өөрөө л хөгжин дэгжиж байвал бусдын үхэх мөхөх хамаагүй тийм дэг журмаа үүрд мөнхжүүлэх гэсэн утгатай үг байдаг. Тийм засгийн газар хууль ёс, дэг журам гэж юмны түрүүнд ярьдаг бөгөөд тийм хоосон үгээр халхавчлан хүнийг алж талан, шоронд хорьж, амыг нь таглаад өөрсдөө ерөөс жинхэнэ дэг журмыг зөрчсөн ямар ч хууль бус ажил үйлдэхээс буцдаггүй. «Хууль ёс, дэг журам» гэдэг нэрээр бидний олон зуун ах дүү нар тусгай шүүхээр яллагдан цаазаар авхуулж байсан билээ. Тийм нэр барьж хоёр жил хагасын өмнө (1930 оны дөрөвдүгээр сарын 23˗нд) дөрөвдүгээр сарын тэр нэг өдөр Пешавард ямар ч зэвсэггүй байсан манай олон эрэлхэг зоригт эх орончдыг пулемётоор галлан алсан юм. Мөн л «хууль ёс, дэг журам» гэдэг нэрийн доор британийн агаарын цэргийн хүчин манай хилийн тосгодын дээрээс бөмбөгдөж. Иракт эрэгтэй, эмэгтэй, бяцхан хүүхэд гэж ялгахгүйгээр алж талах буюу бүх насаар нь эрэмдэг зэрэмдэг болгож байна. Нисэх онгоц ойртон ирэхэд зугтан амь аврагдсан хүмүүсийг ч гэсэн зайлбаргүй хөнөөхийн тулд «удаан дэлбэрэх бөмбөг» гэгч аймшигт зэвсэг бүтээжээ. Тэр бөмбөг газарт унаад тэр дороо дэлбэрдэггүй тул аюул учруулдаггүй байна. Харин тосгоны оршин суугчид˗эрэгтэй, эмэгтэй хүмүүс аюул өнгөрлөө гэж бодоод гэр гэртээ буцаж ирэх үед өнөөх бөмбөгнүүд дэлбэрч хавь ойрынхныг алж, эвдэж сүйтгэдэг байна.

	Өдөр бүр олон сая хүн өлсөж зовж байгааг бодоод үз. Бид эргэн тойронд байгаа гуйланчин ядуу байдалд бүр дасчихжээ. Биднийг бодвол илүү хар бор, гүжирмэг төрсөн ажилчин. тариачид зовж зүдэрч байгаагаа ч нэг их мэдэрдэггүй байх гэж бид санадаг байна. Энэ бол бид нэр төрөө даанч гутаасан хий хоосон бодол мөн. Би Жхари ба Бихарт очиж нүүрсний уурхайд орж үзсэнээ санаж байна. Тэнд газрын гүн доор, чулуун нүүрсний харанхуй урт гудам дотор ажиллаж байсан эрэгтэй, эмэгтэй хүмүүсийг хараад хэчнээн их сэтгэл эмтэрснээ би хэзээ ч мартахгүй. Уурхайчдыг найман цагийн ажлын өдөртэй болговол зохино гэж хүмүүс ярьж байна, гэтэл зарим нэг нь түүнийг хүртэл бүр эсэргүүцэж, тэднээр улам их ажил хийлгэвэл зохино гэж үзэж байна. Тийм маягийн үг сонсох буюу унших бүрд дотор нь найман минут байхад хүртэл надад маш хэцүү байсан тэрхүү газар доорх харанхуй шоронд орж үзсэн маань өөрийн эрхгүй санаанд ордог юм.

	Францад болж байсан хядлага тун аймшигт явдал юм. Гэвч угтаа тэр нь ажилгүйдэл, ядуу зүдүү мэтийн байнгын золгүй байдалтай зэрэгцүүлбэл нохой бөөс хазсан дайны зүйл. Нийгмийн хувьсгал хэчнээн их хохирол үзсэн ч гэсэн саяны ярьдаг золгүй явдал хийгээд одоогийн манайхны улс төр, нийгмийн системийн үед үе үе гардаг дайныг бодвол нэг ч их хохиролтой биш юм. Францын хувьсгалын үеэр хэргэмтэн язгууртан нар их золиос болсон, бид эрхтэн дархтан ангийнхныг ямагт хүндэтгэн үзэж дасчихсанаас болоод тэднийг золгүй байдалд ороход нь өмгөлзөх хандлагатай байдаг учраас Францын хувьсгалын үеэр болсон хядлагыг ихэд хэтрүүлэн ойлгодог байна. Бусдад ханддагийн нэгэн адил тэдэнд сайнаар хандахад муу юм юу байх вэ. Гэвч тэд бол хүн амын цөөнх гэдгийг санавал зохино. Бид тэдэнд сайн сайхныг хүсэж болно. Гэхдээ гол зүйл бол олон түмэн шүү дээ, тийм учраас бид цөөнхийн ашиг тусын төлөө олонхыг хохироож болохгүй билээ. «Хүн төрөлхтөн ард олноос бүрддэг, ард түмний тоонд багтдаггүй өчүүхэн цөөн байдаг, тэднийг юманд бодохын хэрэггүй» гэж Руссо бичиж байлаа.

	Би энэ захидалдаа чамд Наполеоны тухай бичье гэж бодож байсан юм. Гэвч санаа маань өөр юм руу хазайчхаад, өөр юмны тухай бичсээр байгаад таарчихлаа. Наполеоны тухай заавал бичих хэрэгтэй болно, түүнийг дараагийнхаа захидалд л бичихээс дээ.

	 


“Жавахарлал Неру : Ертөнцийн түүхийг сөхөн үзвэл  ˗ II” номын ГАРЧИГ

	 

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц



	




	1989 оны хэвлэлийн Хэвлэн нийтлэлийн мэдээлэл

	Жавахарлал Неру

	ЕРТӨНЦИЙН ТҮҮХИЙГ СӨХӨН ҮЗВЭЛ

	 

	 

	Орчуулагч А. Бямбаноров

	Редактор Г. Ринченсамбуу

	 

	Зураач С. Баатар

	Уран сайхны редактор П. Төмөрпүрэв

	Техник редактор Д. Мөнхжаргал

	Хянагч О. Баярмаа, Ж. Сосорбурам, С. Бизъяа, Д. Наранчимэг

	 

	Өрөлтөд 1989 оны II сард 

	Хэвлэлтэд 1989 оны III сард

	 

	Цаасны хэмжээ 84X108/32. 

	Өндөр хэвлэлийн цаас. № 1.

	Үсэг: Утга зохиолын, 

	Хх 18,0 Хнх 30,24 Тх 29,53

	Хэвлэсэн тоо 15000 

	 

	ХГ №396/88. Зах №26

	 

	Үнэ 6 төг 30 мөн

	 

	Улсын Хэвлэлийн Газар.

	Улаанбаатар—11. Элдэв˗Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар—4. Шмералийн гудамж, 2.

	 


[image: болор спеллArtboard 1]

	 


cover.jpeg
3ACTUINH

I'A3PYYAbIH 3AMHAJI

EPTEHLWVH TYYXUAI COXOH
Y3BO/T Ne103

K. Hepy





images/image.png





images/image.jpeg
5 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pty

v 60 cas yauliH caHmai.

W Andaamail yacutiz unpyynx, 3ee

yeacuii2 caHan 6o12oHo.
Xanayiin maiin6ap monsmoii. %

Xy®eullH yauiiH caH yyceax
Bonomxmol.






images/image2.png
035"?.;-

UAXHM.!i ..:‘38
,{g"" ]
@ FoFiE





